
tøkni

Við PureView myndatólstøknini hevur 
Nokia roynt seg við ekstremari upploysn 
og eisini sett væl roynda myndatólstøkni í 
fartelefonina. Vit høvdu tí stórar vónir, sum 
tíverri ikki vórðu gingnar á møti. Mynda-
app’in hevur færri funkur enn tær hjá 
kappingarneytunum, og tað tykist heldur 
tungt at taka myndir við Lumia. Hinvegin 
eydnast tað at taka myndir í veikum ljósi, har 
flestu av hinum høvdu miseydnast. Tíverri er 
myndagóðskan ikki nakað at skriva heim um – 
ikki eingongd við góðum ljósumstøðum.

HTC hevur dirvið til at svimja móti streym
inum og til at minka upploysnina. 4 Megapixel 
ljóðar ikki av nógvum, men tað er størri enn 
skíggin hjá tær og næstan nóg gott til A4-
prent. Aftur fyri fært tú her nógv tær bestu 
myndirnar í veikum ljósi – við øðrum orðum er 
hetta framúr til myndatøkur í veitslum. Og við 
betraðum ljósumstøðum fært tú góðar myndir 
við rættari litendurgeving og hvítjavnvág. 
Hartil inniheldur hetta allar tær funkur og 
stillingarmøguleikar, sum tær nýtist, og One 
eru eisini skjótt, tá myndir skulu skjótast. HTC 
hevur gjørt alt rætt.

Myndatólið kennist, sum er tað tikið beinleiðis 
úr Galaxy S III, og tað er nú ikki so galið. 
Men støddin á Note ger tað munandi truplari 
at handfara. Góðir stillingarmøguleikar 
og nógvar funkur gera tó, at tað kortini er 
til at liva við. Hinvegin er úrslitið ikki so 
imponerandi.

Serliga er myndagóðskan vánalig í veikum 
ljósi. Er ljósið gott, ber til at taka heilt góðar 
myndir, men tað er nú galdandi fyri nógvar 
snildfonir.

Nokia Lumia 920:

HTC One: Samsung Galaxy Note II 4G:

5.000 krónur
www.nokia.dk

Meting	 ★★★★★★

5.000 krónur
www.htc.com

Meting	 ★★★★★★

5.000 krónur
www.samsung.dk

Meting	 ★★★★★★

Vantar 
ganda­
kensluna

Less
is more

Meðalgóður risi

Hóast Nokia á pappírinum 
hevur gjørt alt rætt, er úrslitið 
ikki stórt meira enn meðal

Fyrsta myndatólið 
til snildfon, sum 
kann nýtast á 
døkkum verts­
húsum. Hetta tí 
framleiðararnir 
hava valt góðsku 
heldur enn nøgd

Nógvar góðar funkur og 
góðar myndir, men heldur 
klossut at handfara

Fakta
Sensor: 8,7 MP PureView 1/3,2"
Optik: 26 mm f/2.0, optisk stabilisering
Blitz: Dual LED
Video: 1080p 30 fps
Frontmyndatól: 1,3 MP f/2.4

Fakta
Sensor: 4 MP BSI CMOS 1/3" 2.0 µm
Optik: 28 mm f/2.0, optisk stabilisering
Blitz: 5 niveauer
Video: 1080p med HDR 30 fps
Frontmyndatól: 2,1 MP

Fakta
Sensor: 8 MP BSI
Optik: f/2.6
Blitz: LED
Video: 1080p 30 fps
Frontmyndatól: 1,9 MP BSI

+ -

+ -

+ -

Myndastabilisering
Tøkuknøttur
»Linsur«

Framúr ljóskensla
Rættir litir
Skjótt

Nógvar funkur
Stórur skíggi

Ójavnar myndir
Litvariatónir
Áleypandi dempan
av óljóði

Eingin tøkuknøttur
Lág upploysn

Klossut at handfara 
sum myndatól

Sony Xperia Z:

Beklar
á mál­
strikuni
Allar fortreytir fyri einum 
testvinnara eru til staðar, 
men Sony er eisini dottið
í megapixel-felluna

Sony hevur gjørt sær eina bjarnatænastu 
við at seta pixeltalið langt upp. Nýggi 
sensorinum hevði helst givið eitt munandi 
betri úrslit, um teir hildu seg til einar 8 
megapixels. Tá tað er sagt, so framleiðir 
Xperia Z myndir, ið eru betri enn hjá 
teimum flestu. Størsti vansin er, at 
smálutirnir ikki verða heilt hvassir, men við 
somikið høgari upploysn er hetta eingin 
trupulleiki í gerandisdegnum. Við góðum 
stillingarmøguleikum og góðum funkum er 
hetta eitt fínt farmyndatól, sum tó kundi 
verið tað besta.

5.200 krónur
www.sonymobile.com

Meting	 ★★★★★★

Fakta
Sensor: 13,1 MP Exmor RS BSI
Optik: Ikke oplyst
Blitz: LED
Video: 1080p 30 fps  Frontmyndatól: 2,2 MP Exmor RS, 1080p

+ -
Góð sjálvstilling
Góður skíggi til 
myndirnar
Skjótt

Eingin tøkuknøttur
Heldur óhvassar 
myndir

Heildarmeting
Tosa vit um myndagóðskuna, 
so skulu bíligastu kompakt-
myndatólini ansa sær. Tí 
snildfonirnar eru sera nær 
við at gerast veruliga kapp
ingarfør, og helst koma ikki 
nógv ættarlið á marknaðin, 

fyrr enn snildfonirnar hava 
yvirhálað. Myndatólið, sum 
vit nýttu sum tilvísing, gav 
sum heild hvassari myndir 
við javnari ljósi og betri lit
stýring, men í veikum ljósi 
var testvinnari fult so góður 
– um ikki betri.

Kompakt-myndatólini 
eru tó framvegis á odda. 
Fyrst og fremst vegna 
optiska zoom’inum og 
hvassleikan, sum betri 
optikkur kann geva.

